
NÝJAR ÁSKORANIR - NÝ TÆKIFÆRI

Kæru sjúkraliðar

Þetta er árið sem nýr kjarasamningur var gerður en samt eru nýjar kjarasamningsviðræður hafnar. 
Þetta er árið sem hagvöxtur var mikill og atvinnuleysi lágt en samt eru fjárhagsvandræði fólks að 
aukast vegna hækkandi verðbólgu og vaxta.

Undanfarið starfsár hefur verið viðburðarríkt. Ég hef reynt að upplýsa sjúkraliða og almenning um starfið okkar í hverri 
viku með sérstökum pistlum sem við birtum á heimasíðu félagsins. Ég skynja að sjúkraliðar meta þetta framtak. Við erum 
sex sem störfum á skrifstofunni og eru verkefnin okkar ansi fjölbreytileg. Þau eru allt frá flóknum samningaviðræðum 
og lagaþrætum yfir í viðhald á sumarhúsum og útleigu á félagsaðstöðu. 

Sjúkraliðafélagið er bæði í senn stéttarfélag og fagfélag. Við erum næststærsta aðildarfélag BSRB og við erum einnig 
næstfjölmennasta heilbrigðisstétt landsins. Við vitum vel að heilbrigðiskerfið gengur ekki upp án okkar. Og það er m.a. 
okkar hlutverk að upplýsa stjórnvöld um þá staðreynd. Við reynum að hafa áhrif á ákvarðanir stjórnvalda með regluleg-
um fundum með ráðherrum og forstjórum stofnana. 

Við rýnum einnig vel fyrirhugaðar laga- og reglugerðarbreytingar og reynum að tryggja rödd sjúkraliða við borðið. Við 
tökum slaginn þegar á þarf, hvort sem það er í viðræðum um kjarasamninga eða stofnanasamninga. Við reynum líka að 
vera til staðar fyrir alla sjúkraliða sem þurfa á okkur að halda um stór og smá mál.

Verðmætasköpun hins opinbera

Eitt af meginhlutverkum sérhvers stéttarfélags er að gæta að kjörum félagsmanna sinna. Á það ekki síst við í árferði eins 
og nú er. Há verðbólga og háir vextir rýra kjör og kaupmátt almennings. Þess vegna skiptir máli að deila verðmætasköpun-
inni í samfélaginu út með réttlátum hætti. 

Opinberir starfsmenn eins og sjúkraliðar taka ekki einungis virkan þátt í verðmætasköpun hagkerfisins heldur gera þeir 
öðrum starfsmönnum, ekki síst á einkamarkaði, kleift að skapa verðmæti. Heilsulaus maður leggur minna til mælanlegrar 
landsframleiðslu en sá hrausti. Þá skapar hjúkrun og umönnun sjúkraliða á eldri borgurum landsins tækifæri fyrir að-
standendur að sinna sinni vinnu. 

Sjúkraliðar, hjúkrunarfræðingar og aðrar heilbrigðis- og velferðarstéttir eru því grunnurinn að hagvexti og verðmæta-
sköpun hagkerfisins.

Nýr kjarasamningur í höfn

Rétt eins og allir sjúkraliðar vita voru nýir kjarasamningar við ríkið, Samband ís-
lenskra sveitarfélaga, Reykjavíkurborg og Samtök fyrirtækja í velferðarþjónustu 
samþykktir á árinu. Skemmst er frá því að segja að um 80% þeirra sjúkraliða sem 
tóku þátt í atkvæðagreiðslunum samþykktu samningana. Og um 60% þátttaka 
var í atkvæðagreiðslunum sem sýnir ríka stéttarvitund sjúkraliða. 

Samningarnir eru til óvenju skamms tíma, og því standa eftir stór óútkljáð úr-
lausnarefni sem tekið verður á í næstu kjarasamningslotu, sem í raun er hafin. Í 
sjálfu sér er ekki heppilegt að semja oft til mjög skamms tíma en aðstæður í sam-
félaginu um þessar mundir kölluðu á slíkt. 

Sjúkraliðafélagið lagði mikla áherslu á að verja kaupmáttinn og tryggja að samn-
ingur taki við af samningi. Lykilatriði er að launahækkanir skili sér strax til félags-
manna í ljósi þeirrar óvissu sem ríkir í efnahagsmálum þjóðarinnar, hárri verð-
bólgu og viðstöðulausum hækkunum Seðlabankans á stýrivöxtum. 

Í þessum samningum eru laun sjúkraliða að hækka að meðaltali um ca 9%. Þá 
hækkaði stórhátíðarálagið úr 90% og í 120% og úr 120% og í 165%. 

Áhersla okkar var jafnframt að ná fram leiðréttingu á broti í launatöflu ríkisins, 
sem náðist í gegn með því að fella tvo launaflokka út úr töflunni og samræma í 
einn launaflokk. Þannig að óeðlilega lág hækkun á milli ákveðin launaflokks var 
tekin út. 

Vaktahvatinn var sömuleiðis lítillega breyttur að þessu sinni en þó er ljóst að 
frekari breytinga á vaktahvatanum er þörf.

 Loks náðist samkomulag um útfærslu á fyrningu orlofs og sömuleiðis var gert 
áfangasamkomulag um jöfnun launa. Tímasett verkáætlun var sett fram um 
önnur atriði sem unnið verður að á samningstímanum til undirbúnings fyrir 
næstu kjarasamninga.

Ráðstefna um betri vinnutíma í vaktavinnu. 

„Betri vinnutími, bætt þjónusta“

Nýir stofnanasamningar um allt land

Hin meginhliðin á kjarabaráttunni eru svokallaðir stofnanasamningar við einstaka 
vinnuveitendur. Í grunninn eru kjarasamningar við ríkið tvískiptir, þ.e. annars vegar 
miðlægur kjarasamningur sem kveður almennt á um réttindi og skyldur auk þess 
miðlægar launahækkanir og svo hins vegar eru það stofnanasamningar þar sem 
ákveðnir þættir úr kjarasamningi eru aðlagaðir að starfsemi hverrar stofnunar fyr-
ir sig. 

Við stofnanasamningsgerð setjast aðilar stéttarfélags og fulltrúar launagreiðenda 
niður til að semja um útfærslu á tilteknum þáttum kjarasamnings. Þá er hægt að 
taka tillit til hlutverks stofnunarinnar og innra skipulags við samningsgerðina. 
Meðal þess sem samið er um er hvernig störf raðast í launatöflu og hvaða persónu-
bundnu hæfniviðmið geta haft áhrif á launaröðun. 

Þetta geta verið ansi flóknar samningaviðræður því almennt séð fylgja ekki sér-
stakir fjármunir með þessum samningum. Hins vegar er ætlast til að stofnana-
samningar kosti eitthvað. Skemmst er frá því að segja að eftir erfiðar samningavið-
ræður allt starfsárið tókst félaginu að tryggja almennt séð nokkra kjarabætur fyrir 
sjúkraliða í gegnum starfsmannasaminga.

Mönnunarvandi er stóra málið

Mönnunarmál eru iðulega rædd á fundum okkar við stjórnvöld. Það voru fleiri 
stöðugildi sjúkraliða á Landspítalanum árið 2016 heldur en voru árið 2021. Fjöldi 
stöðugilda sjúkraliða hjá Reykjavíkurborg hefur sömuleiðis fækkað á þessu fimm 
ára tímabili. Fjöldinn hjá Heilsugæslu höfuðborgarsvæðisins hefur nánast staðið í 
stað en lítilsháttar fjölgun hefur átt sér stað hjá flestum heilbrigðisstofnunum úti 
á landi en þó ekki öllum. 

Á þessu sama fimm ára tímabili hefur mannfjöldi á Íslandi aukist um tæplega 40 
þúsund sem er tvöfaldur íbúafjöldi Akureyrar og meira en allur íbúafjöldi Kópa-
vogs. Þá hefur fjöldi eldri borgara aukist um tæp 19% á þessum fimm árum en 
það er sá hópur sem eðli málsins samkvæmt leitar meira til heilbrigðiskerfisins en 
aðrir aldurshópar. Jafnframt hefur árlegur fjöldi erlendra ferðamanna aukist frá 
árinu 2015 um hálfa milljón, en þetta er einnig hópur sem þarf stundum að leita 
eftir heilbrigðisþjónustu.

Þá er það einnig sérstakt áhyggjuefni að um 40% sjúkraliða fer á lífeyrisaldur á 
næstu 15 árum en meðalaldur stéttarinnar er um 50 ár. Þessu til viðbótar fer núna 
um helmingur nýútskrifaðra sjúkraliða að starfa við annað en fagið og meira en 
helmingur sjúkraliða hafa í hugað af alvöru að hætta í starfinu síðustu 12 mánuði. 

Ofan á þessa þróun mun fjöldi eldri borgara tvöfaldast næstu 25 árin. Því er ljóst 
að nú er tíminn til að bregðast við með fleiri tækifærum fyrir sjúkraliða og al-
mennri fjölgun hjá heilbrigðisstéttum. Í því sambandi er einnig vert að hafa í huga 
að kostnaður við heilbrigðisþjónustu fólks sem er 65 ára eða eldra er 4-5 sinnum 
meiri en hjá þeim sem yngri eru. Kostnaður vegna heilbrigðisþjónustu fyrir þá 
sem eru 85 ára eða eldri er 9 sinnum meiri en hjá yngri aldurshópum.

Námsstefna í samningagerð á Austurlandi.

Ójafnrétti á Íslandi

Hér á landi ríkir formlegt kynjajafnrétti sem þýðir að konur og karlar búa við lagalegt 
jafnrétti. Þrátt fyrir það er staðan samt þannig að enn mælist þó nokkuð kynjabil. Hér 
er því enn verk að vinna. Þessi barátta skiptir ekki síst sjúkraliða máli þar sem 97% 
þeirra eru konur. 

Sá óhugnaður sem kynbundið ofbeldi er, hefur enn ekki tekist að uppræta. Þá búa 
konur ekki einungis við kynjamisrétti, heldur einnig við óréttlátt launamisrétti. 

Rétt er að minna á að atvinnuþátttaka kvenna er hvergi í heiminum eins mikil og hér 
á landi. Þó eru launamyndunarkerfin þannig úr garði gerð að konur fá lægri laun en 
karlar fyrir sambærileg störf, því iðulega eru störf sem unnin af konum minna metin 
en hefðbundin karlastörf. 

Á ráðstefnu um launajafnrétti í vetur kom fram að kynbundinn launamunur á Íslandi 
er um 10%. Þar var bent á dæmi sem sýnir að kona með 650.000 kr. í laun á mánuði 
verður af tæplegri milljón á ári, sem telst vera um 45 milljónir á starfsævinni. Til við-
bótar við það verða lífeyrisgreiðslur hennar lægri en ella. Ef við myndum stækka 
þennan hóp í 2.000 konur, sem er u.þ.b. sami fjöldi og starfandi kvenkyns sjúkraliðar 
á Íslandi, kemur í ljós að þessi hópur er snuðaður um tæpa 2 milljarða á ári. 

Konur hafa staðið vaktina áratugum saman en á alltof lágum launum, aðeins vegna 
þess að þær eru konur. Umfangsmikil atvinnuþátttaka kvenna skapar ekki aðeins 
mikinn auð í íslensku samfélagi heldur eykur hún beinlínis framleiðni. Kynskiptur 
vinnumarkaðar kostar okkur öll. Þessi launamunur og ójafnrétti á vinnumarkaðinum 
dregur nefnilega bæði úr framleiðni og úr vexti. Í þessu samhengi má vísa í orð fram-
kvæmdastjóra Alþjóðagjaldeyrissjóðsins sem sagði: „Þessi ójafna staða milli karla og 
kvenna veldur efnahagslegum kostnaði þar sem hún dregur úr framleiðni og hag-
vexti.“ Sömuleiðis sýndi nýleg rannsókn frá Harvard að launahækkun til kvenna eyk-
ur framleiðni meira en launahækkun til karla. 

Það er á forræði stjórnvalda að leiðrétta kynjamisrétti. Hins vegar er staðreyndin sú 
að með athafnaleysi sínu styðja stjórnvöld þetta augljósa launamisrétti. Við þessu 
þarf að bregðast. Það þarf að leiðrétta þennan kynbundna launamun, sem þýðir að 
hækka þarf laun hlutfallslega meira hjá hefðbundnum kvennastéttum. Þetta þýðir 
ekki að laun kvenna verði hærri en laun karla heldur einungis jafnari. Þessi leið er ekki 
einungis sanngjörn heldur styður hún við áform stjórnvalda um að konur og karlar 
búi við lagalegt jafnrétti og skilar auk þess hagkvæmri niðurstöðu fyrir samfélagið 
allt. 

Fundur með heilbrigðisráðherra um stöðu sjúkraliða í heilbrigðiskerfinu.

Fyrsti hópur sjúkraliða á háskólastigi

Senn líður að mikilvægum tímamótum í sögu stéttarinnar. Fyrsti hópur sjúkraliða 
sem útskrifast af háskólastigi er að líta dagsins ljós. Fyrir tveimur árum hófu þessir 
brautryðjendur diplómanám sitt við Háskólann á Akureyri og nú er komið að upp-
skeru. Brautskráning hópsins verður þann 10. júní nk. 

Að mínu mati þurfum við að styrkja námsmöguleika sjúkraliða enn frekar. Auk-
ið nám sjúkraliða skilar sér ekki eingöngu í betri faglegri hæfni, heldur einnig 
möguleikum á framgangi í starfi og þar með hærri tekjum. 

Við vitum að kröfur á heilbrigðisstarfsfólk eru alltaf að breytast og aukast. Auk-
in tæknivæðing, fjarheilbrigðisþjónusta og breyttar kröfur kalla á sí- og endur-
menntun hjá sjúkraliðum rétt eins og hjá öðrum heilbrigðisstéttum. Stéttin hefur 
því svarað þessu ákalli og nú er það hlutverk stjórnvalda og vinnuveitenda að taka 
vel á móti þessum frábæra hópi. 

Ríkisstjórnin og stjórnvöld hafa sýnt að vilji þeirra sé að efla sjúkraliðastéttina, m.a. 
með auknum tækifærum til viðbótar- og símenntunar. En betur má ef duga skal, 
því sjúkraliðar eru mjög eftirsóttir til vinnu, einnig utan heilbrigðisþjónustunnar. 
Þeir hverfa einfaldlega í önnur störf og leita á önnur mið ef ekki er gert ráð fyrir að 
menntun þeirra sé metin að verðleikum. 

Við höfum einnig ítrekað rætt um raunfærnimat á háskólastigi við stjórnvöld. Það 
er mikilvægt og hagkvæmt að bjóða upp á slíka námsleið fyrir þá sjúkraliða sem 
vilja halda áfram í námi innan hjúkrunarfræðinnar. Raunfærnimat er leið til að meta 
þá færni og þekkingu sem viðkomandi hefur öðlast á vinnumarkaði og/eða í fyrra 
námi sínu. Matið getur þannig mögulega stytt formlegt nám og verið sömuleiðis 
hvatning fyrir sjúkraliða til að fara í hjúkrunarfræði, þó við viljum helst halda í okkar 
fólk.

Ánægja með sjúkraliða

Í vor hélt Velferðarsvið Reykjavíkurborgar ráðstefnu fyrir sjúkraliða í samstarfi 
við Starfsþróunarsjóð félagsins. Fjallað var um líknarmeðferð í heimahúsi og á 
hjúkrunarheimilum. Þá voru niðurstöður þjónustukönnunar heimahjúkrunar 
einnig kynntar sem sýndi að 93% notendur heimahjúkrunar upplifa að starfs-
fólkið hlusti á sig. Þá upplifðu 95% notenda vingjarnlegt viðmót og að starfsfólk 
komi fram við sig af virðingu.

Kynning á fagnámi fyrir sjúkraliða á háskóladegi.



Ársskýrsla SLFÍ 2023 7

„Sjúkraliðar sækja fram“

Rúmlega 90% notenda voru ánægðir með starfsfólkið og tengdist mesta ánægj-
an viðmóti, framkomu og hæfni starfsfólks. Það sem notendur heimahjúkrunar 
minntust á var að bæta mætti þjónustuna með því gefa starfsfólki lengri tíma til 
að staldra við. Sjúkraliðar sem sinna kjarnastarfsemi heimahjúkrunar mega vera 
stoltir af sínum störfum enda hæfni þeirra og vinna greinilega vel metin. 

Tvær þjóðir í landinu

Það má færa rök fyrir því að á Íslandi búi tvær þjóðir. Þjóð sem þarf ekki að hafa 
áhyggjur af peningum og síðan þjóð sem þarf svo sannarlega að gera það. Nú eru 
blikur á lofti í efnahagsmálum þjóðarinnar eins og fyrr er nefnt. Vextir og verðbólga 
er í hæstu hæðum. Matarkarfan okkar verður dýrari með hverjum mánuðinum og 
það verður erfiðara fyrir marga að ná endum saman. 

Sjúkraliðar á  ráðstefnu með Velferðarsviði Reykjavíkurborgar.

„Samstarf heilbrigðisstétta“

Ísland er samt gott land, en augljóslega ekki fyrir alla. Iðulega getum við státað okk-
ur af því að vera eitt ríkasta land í heimi. Við búum að mikilvægum mannauð og 
náttúruauðlindum. Hér er mikil atvinnuþátttaka og nálægð við stórfjölskyldurnar, 
sem eru í reynd ómetanleg gæði. 

Í þessari tilveru okkar er nefnilega hrópandi mótsögn. Á Íslandi býr fólk sem á erfitt 
með að ná endum saman. Fyrir suma eru hver mánaðamót erfið því þá eru pen-
ingarnir búnir. Fólk stendur frammi fyrir þeim ómöguleika að tryggja börnum sínum 
sömu tækifæri og jafnaldrar þeirra búa við. Hjá hópi fólks er húsnæðisöryggi fjar-
lægur veruleiki. Dæmi eru um að fólk leitar ekki til heilbrigðiskerfisins vegna skorts 
á peningum. 

Það er erfitt að tilheyra láglaunahópi á Íslandi. Bakgrunnur og aðstæður fólks er 
allskonar. Sumir eru ófaglærðir aðrir með formlega menntum, sumir eru ungir að 
árum og aðrir eru gamlir, sumir eru innflytjendur og aðrir kenna sig við íslenska 
ættarboga, sumir glíma við örorku og aðrir eru hraustir. Stundum mynda þessir 
einstaklingar hópa, og í sumum hópum eru jafnvel bara konur, – láglaunakonur.

Verkalýðsbarátta snýst fyrst og fremst um bætt kjör. Lífskjör sem gera manni 
kleift að lifa mannsæmandi lífi. Í grunninn er verkalýðsbarátta mannréttindabar-
átta. Það eru mannréttindi að geta framfleytt sér og sínum á launum sem fást fyrir 
fulla vinnu. Fyrir of marga á Íslandi næst það alls ekki. Ísland er tíunda ríkasta land 
í heimi. Íslendingar vilja sanngjarnt skattkerfi sem dugar til að fjármagna heilbrigð-

Frá fundi trúnaðarmannaráðs.

„Samfélög eru mannanna verk“

iskerfi fyrir alla. Íslendingar vilja að hér sé gert betur í baráttunni gegn kynbundn-
um launamun. Íslendingar vilja gera betur gagnvart heilbrigðisstéttum hvort sem 
það er í kjörum eða starfsaðstæðum þessara stétta. Nú styttist í næstu kjarasamn-
inga. Því er lag fyrir stjórnvöld að standa við stóru orðin og gera það sem þjóðin vill.

Gerum betur

Sjúkraliðar gegna lykilhlutverki í heilbrigðisþjónustunni. Það vitum við. Styrkleikar 
stéttarinnar komu ítrekað í ljós þegar takast þurfti á við Covid faraldurinn. Við lifum 
í þeirri staðreynd að samborgarar okkar munu áfram veikjast og slasast, og allflest 
náum við að eldast og verða gömul. Þá er eins gott að einhver standi vaktina. Við 
sjúkraliðar gerum það. Við sinnum fólki öllum stundum, á sama tíma og aðrir halda 
jól, fara í sumarfrí og njóta samfunda með fjölskyldu og vinum. Við erum reiðubúin að 
standa vörð um heilbrigðiskerfið og leggja okkar að mörkum til að styðja það. En við 
krefjumst jafnréttis á vinnumarkaði. 

Við sem samfélag viljum eiga gott heilbrigðiskerfi. En heilbrigðiskerfið er fátt annað 
en starfsfólkið sem þar vinnur. Við þurfum að hlúa betur því og meta vinnuframlag 
þeirra sem þar vinna að verðleikum. Það er óþolandi að enn sé til staðar óskýrður 
launamunur milli kynja á Íslandi. Því þarf að breyta. 

Það er ekki einungis óréttlæti að störf sem eru að stærstum hluta unnin af konum 
séu iðulega lægra launuð en störf unninn af körlum, heldur er það einnig efnahags-
lega óskynsamlegt. Munum að samfélög eru mannanna verk. Oft er það eina sem 
hindrar okkur í átt að betra samfélagi fyrir alla, er viljinn til að breyta.

Sandra B. Franks, 
formaður Sjúkraliðafélags Íslands

Sandra B. Franks á trúnaðarmannaráðsfundi.

Verkiðn - Mín framtíð í Laugardalshöll.

Starfandi félagsmenn í apríl 2023 voru 2.121. Ríflega helm-
ingur þeirra eða um 54% vinna á höfuðborgarsvæðinu. 
Um 46% félagsmanna eru starfandi á landsbyggðinni. 
Skiptingu í svæðideildir má sjá á meðfylgjandi súluriti.  

FÉLAGIÐ Í TÖLUM

FJÖLDI STARFANDI FÉLAGSMANNA 
INNAN FÉLAGSDEILDANNA 

„Sérmenntuð stétt á sviði nærhjúkrunar“

Austurlandsdeild      90
Norðurlandsdeild eystri           268 
Norðurlandsdeild vestri                   57
Svæðisdeild höfuðborgarsv. 1139
Suðurlandsdeild                170
Vestfjarðadeild   57
Vestmannaeyjadeild                  50
Vesturlandsdeild             154
Suðurnesjadeild             136

STARFSLEYFI
Starfsleyfi fá sjúkraliðar sem lokið hafa sjúkraliðanámi frá viður-
kenndri menntastofnun sem starfar á grundvelli aðalnámskrár 
framhaldsskóla. Starfsleyfi fá einnig þeir sem lokið hafa sambæri-
legu prófi frá menntastofnun sem viðurkennd er af heilbrigðis-
yfirvöldum hér á landi og heilbrigðisyfirvöldum þess ríkis þar sem 
námið var stundað. Embætti landlæknis gaf út 149 starfsleyfi á ár-
inu 2022. Skrá yfir heilbrigðisstarfsmenn með gilt starfsleyfi hér á 
landi er nú aðgengileg á heimasíðu embættisins; sjá hér. 

SJÚKRALIÐAR ÁRIÐ 2022  Karlar  Konur

15-24 ára    0  26
25-34 ára    4  35
35-44 ára    1  34
45-54 ára    1  34
55+ ára    0  14

Samtals:    6  143

Ársskýrsla SLFÍ 2023 11

https://island.is/starfsleyfaskra

FJÖLDI ÚTSKRIFAÐRA NEMA
Á árinu 2022 útskrifuðust 168 nemendur frá þeim menntastofnunum 
sem bjóða upp á sjúkraliðanám. Samkvæmt upplýsingum frá þessum 
menntastofnunum voru 114 nemendur útskrifaðir af sjúkraliðabraut og 
54 á sjúkraliðabrú, eða alls 168 sjúkraliðar. 

FJÖLBRAUTASKÓLI    Sjúkraliðabraut Sjúkraliðabrú
      Vor Haust  Vor Haust

Fjölbrautaskólinn í Breiðholti  18 11  13 7
Verkmenntaskólinn á Akureyri  6 5  0 0
Fjölbrautaskóli Suðurnesja  8 4  0 10
Fjölbrautaskóli Suðurlands  0 0  0 0
Menntaskólinn á Ísafirði   0 3  2 1
Fjölbrautaskóli Vesturlands  0 18  0 0
Fjölbrautaskóli Norðurlands vestra 6 6  5 3
Fjölbrautaskólinn við Ármúla  9 3  5 4
Verkmenntaskóli Austurlands  7 0  4 0
Framhaldsskóli Vestmannaeyja  10 0  0 0

Samtals:     64 50  29 25

Ársskýrsla SLFÍ 202312

Félagsstjórn
Sandra B. Franks, formaður SLFÍ
Kristín Ólafsdóttir, fulltrúi í framkvæmdastjórn
Jóna J. Sveinsdóttir, fulltrúi í framkvæmdastjórn
Jóhanna Traustadóttir, fulltrúi í framkvæmdastjórn
Hulda Birna Frímannsdóttir, formaður Svæðisdeildar höfuðborgarsvæðisins
Inga Lilja Sigmarsdóttir, formaður Vesturlandsdeildar
Linda Björk Óskarsdóttir, formaður Vestfjarðadeildar
Ásta Karen Jónsdóttir, formaður Norðurlandsdeildar vestri
Hafdís Dögg Sveinbjarnardóttir, formaður Norðurlandsdeildar eystri
Helga Sigríður Sveinsdóttir, formaður Suðurlandsdeildar
Svava Hlín Hákonardóttir, formaður Austurlandsdeildar
Ásdís Emilía Björgvinsdóttir, formaður Vestmannaeyjadeildar
Steinunn Bára Þorgilsdóttir, formaður Suðurnesjadeildar

Varamenn
Ólöf Jóna Friðriksdóttir og Jakobína Rut Daníelsdóttir
varafulltrúar í framkvæmdastjórn

Framkvæmdastjórn framfylgir ákvörðunum fulltrúaþings og félagsstjórnar auk 
þess að sjá um daglega starfsemi félagsins í umboði félagsstjórnar. Fundir fram-
kvæmdastjórnar eru að jafnaði haldnir aðra hverja viku.

Framkvæmdastjórn    
Sandra B. Franks, formaður    
Kristín Ólafsdóttir, varaformaður    
Jóna J. Sveinsdóttir, gjaldkeri
Jóhanna Traustadóttir, ritari

Svæðadeildir Sjúkraliðafélagsins eru níu talsins með kjörnar stjórnir og deildar-
formenn. Hlutverk deildanna felst einkum í því að vera tengiliður milli félags-
manna og félagsstjórnar auk þess að sinna þeim viðfangsefnum sem fulltrúa-
þing eða félagsstjórn fela þeim. Deildaformenn eiga sæti í félagsstjórn sem 
kemur að jafnaði til fundar þrisvar á ári. Stjórnin hefur æðsta vald í málefnum 
félagsins á milli fulltrúaþinga og kemur fram sem málsvari félagsins. 

Félagsstjórn gætir sjóða og eigna félagsins, gefur út árlega skýrslu um starf-
semi deilda, fylgist með rekstri og framgangi deildanna og miðlar fréttum af 
starfi sínu.

SKIPULAG OG STARFSEMI 

Þingflokkur Viðreisnar á fundi með félagsstjórn.

Félagsstjórnin á leið í Skógarböðin við Akureyri eftir fundarlotu dagsins 

Skrifstofa Sjúkraliðafélags Íslands við Grensásvegi 16 hefur lengi verið kjarninn 
í starfsemi félagsins. Eftir viðamiklar breytingar á skrifstofunni getum við nú 
betur tekið á móti félagsmönnum okkar og öðrum gestum, þar sem alltaf er heitt 
á könnunni í björtu og notalegu umhverfi. 

Starfsfólkið veitir félagsmönnum viðeigandi upplýsingar og ráðgjöf um réttindi 
þeirra og skyldur, laun, starfskjör og efnisatriði kjarasamnings og stofnana-
samninga. Auk þess sinnir skrifstofan umsýslu sjóða og afgreiðslu umsókna um 
styrki svo sem úr orlofsheimilasjóði og fræðslusjóðum og veitir aðstoð vegna 
umsókna í Styrktarsjóð BSRB. Þá sinnir starfsfólk skrifstofunnar umsýslu og af-
greiðslu á námsmati vegna sí- og endurmenntunar sjúkraliða.

Starfsfólkið leggur áherslu á að greiða úr þeim málum sem félagsmenn óska 
eftir hverju sinni og sér til þess að aðgangur að sjóðum og öðrum upplýsingum 
sé góður.

Félagið miðlar upplýsingum til félagsmanna með útgáfu á tímaritinu Sjúkra-
liðinn og kemur á framfæri fréttum og viðburðum á heimasíðu og facebook og 
instagram-síðu félagsins, og bregst við fyrirspurnum sem berast í gegnum síðuna 
eða með tölvupósti. 

Skrifstofan heldur einnig utan um innra starf félagsins og er í virku samstarfi 
við bæði framkvæmdastjórn og félagsstjórn. Jafnframt sinnir hún umsýslu og 
samskiptum við trúnaðarmenn, stjórnir fræðslusjóða og starfsnefnda, auk þess 
að vera í virku samstarfi við BSRB. 

Á starfsárinu hóf Ágúst Ólafur Ágústsson ráðgjafi störf á skrifstofu félagsins. 
Megin verkefni hans er meðal annars ráðgjöf í kjara- og efnahagsmálum, lög-
fræðilegum álitaefnum og kynningarmálum. Auk hans starfa nú á skrifstofunni 
þau Sandra B. Franks, formaður félagsins, Gunnar Örn Gunnarsson, Ragnhildur 
Bolladóttir, Birna Ósk Björnsdóttir og Sigríður Ríkharðsdóttir og eru þau öll bundin 
trúnaði við félagsmenn sem til þeirra leita.

KJARNASTARFSEMI FÉLAGSINS 

Ágúst Ólafur Ágústsson. Birna Ósk Björnsdóttir. Gunnar Örn Gunnarsson. Ragnhildur Bolladóttir. Sandra B. Franks. Sigríður Ríkharðsdóttir.

TRÚNAÐARMENN

Trúnaðarmenn félagsins eru um 140 og gegna þeir lykilhlutverki í starfseminni. 
Þeim er ætlað að veita sjúkraliðum á hverjum vinnustað leiðsögn í ýmsum málum, 
tryggja upplýsingaflæði milli félagsmanna og félagsins. 

Á áhugaverðum og kraftmiklum trúnaðarmannaráðsfundi í október 2022 fór 
Sandra B. Franks yfir nokkur mikilvæg atriði sem varðar trúnaðarmannastörf-
in, regluverkið þeim tengdu og hvatti trúnaðarmenn til að sækja áhugaverð 
námskeið sniðið að þeim. Gunnar Örn Gunnarsson greindi frá áherslum félags-
ins í kjaramálum, auk þess að stikla á stóru varðandi stofnanasamninga.  Ágúst 
Ólafur Ágústsson ræddi fjárlög og fjárlagagerðina auk þess að skýra frá virkni 
hagkerfisins. Gestafyrirlesarinn Jón Garðar Viðarson sagði frá kennsluefni sínu 
í hjúkrun um rétt viðbrögð við bráðum veikindum, og seinni gestafyrirlesarinn 
Sveinn Waage var með kynningu um hvernig húmorinn virkar. Fyrirspurnir og 
góðar umræður sköpuðust á fundinum og ljóst að trúnaðarmenn félagsins eru 
með puttann á púlsinum. Þá voru tvær eftirfarandi ályktanir ræddar og sam-
þykktar samhljóða: Þjóðarátak gegn kaupmáttarrýrnun og hin um Átak 
til leiðréttingar launa á kynskiptum vinnumarkaði.

Þjóðarátak gegn kaupmáttarrýrnun!

Trúnaðarmannaráð Sjúkraliðafélags Íslands ályktar um mikilvægi næstu kjara-
samninga við íslenskt launafólk. Í þeim kjarasamningum er forgangsatriði að 
verja kaupmátt launa. Vegna hárrar verðbólgu hefur kaupmáttur launafólks 
rýrnað umtalsvert. Launin duga því skemur en áður og kemur kaupmáttarrýrn-
unin verst niður á þeim sem lægst hafa launin. Verðbólgan er hinn forni fjandi Ís-
lendinga sem samfélagið allt verður að berjast gegn. Sjúkraliðafélag Íslands kallar 
því eftir þjóðarátaki gegn verðbólgu og minnkandi kaupmætti. Launagreiðendur 
og þar með talið ríkisvaldið þurfa að tryggja í næstu kjarasamningum að bætt 
verði fyrir kaupmáttarrýrnun almennings. Sjúkraliðafélag Íslands leggur áherslu 

á að stjórnvöld sem starfa í umboði almennings komi að gerð næstu kjarasamn-
ingum með bætt lífsgæði og lífskjör almennings í forgrunni. Trúnaðarmenn 
Sjúkraliðafélags Íslands geta fullyrt að slíkur er vilji almennings.

Átak til leiðréttingar launa á kynskiptum vinnumarkaði

Trúnaðarmannaráð Sjúkraliðafélags Íslands ályktar um mikilvægi næstu kjara-
samninga til leiðréttingar launa „kvennastétta“.  Samkvæmt fyrirliggjandi 
rannsóknum er það ljóst að störf sem unnir eru af meirihluta til af konum eru 
mun ver launuð en hefðbundin karlastörf, þrátt fyrir margra ára fögur fyrirheit 
um leiðréttingu. Trúnaðarmenn Sjúkraliðafélagsins krefjast þess að í komandi 
kjarasamningum verði samstaða allra aðila um að leiðrétta þennan ósanngjarna 
launamun.

Á trúnaðarmannaráðsfundi október 2022.

„Ein stærsta kvennastétt í landinu“



Ársskýrsla SLFÍ 202318

Svæðisdeild höfuðborgarsvæðisins

Vesturlandsdeild

Vestfjarðadeild 

Norðurlandsdeild vestri

Norðurlandsdeild eystri

Austurlandsdeild 

Vestmannaeyjadeild 

Suðurlandsdeild 

Suðurnesjadeild

SVÆÐISDEILDIR FÉLAGSINS

Sjúkraliðar taka þátt í kröfugöngunni 1. maí, baráttudagur verkalýðsins.

https://www.slfi.is/arsskyrsla-svaedisdeildar-hofudborgarsvaedisins-2021-2022/
https://www.slfi.is/arsskyrsla-svaedisdeildar-vesturlands-2021-2022/
https://www.slfi.is/arsskyrsla-vestfjardadeildar-2021-2022/
https://www.slfi.is/arsskyrsla-nordurlandsdeildar-vestri-2021-2022/
https://www.slfi.is/arsskyrsla-nordurlandsdeildar-eystri-2021-2022/
https://www.slfi.is/arsskyrsla-austurlandsdeildar-2021-2022/
https://www.slfi.is/arsskyrsla-vestmannaeyjadeildar-2021-2022/
https://www.slfi.is/arsskyrsla-sudurlandsdeildar-2021-2022/
https://www.slfi.is/arsskyrsla-sudurnesjadeildar-2021-2022/

UMSAGNIR vegna lagabreytinga og tillagna stjórnvalda

Á starfsárinu sendi Sjúkraliðafélag Íslands frá sér nokkrar umsagnir 
sem varða sjúkraliða og heilbrigðisþjónustu. Ýmist eru umsagnirnar 
settar fram í samráðsgáttina eða sendar á  nefndarsviðs Alþingis og 
er þeim þá gjarnan fylgt eftir á fundum nefndarsviðs Alþingis.  

Stefna í geðheilbrigðismálum til ársins 2030

Í stefnu stjórnvalda um geðheilbrigðismál kemur fram að heildræn geðheil-
brigðisþjónusta verði samþætt og byggð á bestu mögulegu gagnreyndu með-
ferð og endurhæfingu. Að þjónustan verði veitt af hæfu starfsfólki á viðeigandi 
þjónustustigum í árangursríku samstarfi við þjónustuveitendur og að geðheil-
brigðisþjónustan verði í auknum mæli veitt í nærumhverfi notanda. Þá verði 
sérstök áhersla á fjölgun sjúkraliða þar sem nýliðun er takmörkuð. Ein helsta 
áskorunin í geðheilbrigðisþjónustu er mönnun, menntun og nýliðun í þeim fag-
stéttum sem að þjónustunni koma.

Í umsögn félagsins er bent á mikilvægi sjúkraliða þegar kemur að veitingu geð-
heilbrigðisþjónustu en sjúkraliðar gegna veigamiklu hlutverki í nærþjónustu 
gagnvart sjúklingum. Áréttað var að brýnt væri að fjölga sjúkraliðum enda 
væri þörfin fyrir fleiri sjúkraliða óumdeild. Nú væru sjúkraliðar að bæta við sig 
menntun á háskólastigi þar sem þeir útskrifast með diplómapróf meðal annars á 
fagsvið samfélagsgeðhjúkrunar. Ljóst væri að heilbrigðisyfirvöld og stjórnendur 
heilbrigðisþjónustunnar þurfi að gera ráð fyrir þessu nýja vinnuafli og tryggja 
þeim stað í stofnana- og kjarasamningum.   

 Fjármálaáætlun 2023-2027

Í fjármálaáætlun til ársins 2027 kemur skýrt fram að mönnun í heilbrigðisþjón-
ustunni sé ein af stærstu áskorununum og það þurfi að fjölga heilbrigðisstarfs-
fólki. Sérstaklega er tekið fram að það sé skortur á sjúkraliðum og hjúkrunar-

fræðingum. Þá sé það áætlun stjórnvalda að heilbrigðisstofnanir verði eftirsóttir 
vinnustaðir og að huga þurfi að samkeppnishæfni íslensks heilbrigðiskerfis um 
hæft starfsfólk. Þá er þess sérstaklega getið að mikil áhætta felist í því að snúa 
þessari þróun ekki við, því að heilbrigðisþjónusta verður ekki veitt án heilbrigð-
isstarfsfólks. 

Ef þetta eru markmið stjórnvalda, af hverju sjáum við það ekki í tölum fjármála-
áætlunarinnar? Í umsögn félagsins er bent á að 1,3%-1,7% aukning á fram-
lagi til ársins 2026 nái ekki að halda í árlega fjölgun landsmanna sem var um 
2% á síðasta ári. Í fjármálaáætluninni er gert ráð fyrir 3% árlegri fjölgun eldri 
borgara. Bent var á að með hækkandi aldri þjóðarinnar fjölgi hlutfallslega þeim 
íbúum sem glíma við sjúkdóma af einhverju tagi og þurfa á heilbrigðisþjónustu 
að halda. Núna eru um 48.500 eldri en 67 ára en þeim fjölgar um tæp 10.000 
manns til ársins 2027. Þá liggur fyrir að Landspítalinn þurfti að loka rýmum 
vegna skorts á sjúkraliðum og hjúkrunarfræðingum. Umtalsverður hluti þessara 
stétta mun hefja töku lífeyris á næstu árum. Einnig hafi hluti mikilvægra heil-
brigðisstétta, eins og hjúkrunarfræðinga og sjúkraliða, horfið frá starfinu fáum 
árum eftir útskrift. Um helmingur sjúkraliða sem ljúka námi starfa við eitthvað 
annað en fagið. 

Fjárlagafrumvarp 2023

Í umsögn Sjúkraliðafélags Íslands um fjárlagafrumvarpið var bent á að framlög 
til heilbrigðismála séu einungis hækkuð um 1,2% milli ára og í því samhengi er 
bent á að landsmönnum fjölgar að jafnaði um 2% á milli ára. Í reynd sé um raun-
lækkun á hvern landsmann um 0,8% og slík raunlækkun sé í litlu samræmi við 
fyrirheit stjórnvalda um aukið fjármagn í heilbrigðisþjónustu fyrir alla. 

Sjúkraliðafélagið hvatti fjárlaganefnd Alþingis til að bæta fjármagni til heilbrigð-
ismála og benti á að nefndin hafi fullan stuðning þjóðarinnar þegar kemur að 

bæta fjármagni í heilbrigðiskerfið. Minnt var á að stjórnvöldum er tíðrætt um 
mönnunarvanda í heilbrigðiskerfinu. Sjúkraliðafélagið tók undir þær áhyggjur 
og sagði í því sambandi, að allt að helmingur útskrifaðra sjúkraliða væru ekki 
að vinna við fagið. Skýringa á því mætti meðal annars rekja til þeirra kjara sem 
stéttinni væri búin, ásamt vinnuálagi og vinnuaðstæðum. Mönnunarvandinn 
væri því jafnframt fjármagnsvandi. Hið menntaða starfsfólk væri til en það 
standi á stjórnvöldum að standa við sitt. Þá var bent á að sjúkraliðar sinntu 
kjarnastarfsemi heimahjúkrunar auk þess að vera hluti af margvíslegri þver-
faglegri vinnu innan fjölmargra stofnana. Öflug heimahjúkrun myndi spara fé til 
lengri tíma. Félagið minnti því fjárlaganefndina á að tryggja þyrfti nauðsynlegt 
fjármagn til að efla heimahjúkrun. 

Endurmat á virði kvennastarfa

Tillögur starfshóps um verðmætamat kvennastarfa og endurmat á virði kvenna-
starfa voru kynntar í skýrslu. Í henni segir að kynbundinn launamunur sé meðal 
annars vegna kynskipts vinnumarkaðar og þeirrar staðreyndar að konur og karlar 
gegna mismunandi störfum. Laun séu almennt lægri hjá þeim starfsstéttum þar 
sem konur eru í meirihluta. Bent hefur verið á að konur frekar en karlar vinna í 
nánum samskiptum við annað fólk sem veldur bæði tilfinningalegu álagi og skapa 
óáþreifanleg verðmæti fyrir samfélagið. Hefðbundin karlastörf hins vegar fela oft 
í sér sköpun á áþreifanlegum verðmætum. Þessi munur ýti undir ólíkt virðismat á 
þessum störfum. 

Í umsögn félagsins var bent á að sjúkraliðastéttin væri ein þeirra stétta sem vinni 
í nánum samskiptum við fólk og skapi óáþreifanleg verðmæti, en um 98% sjúkra-
liða eru konur. Rekja megi stóran hluta launamunar til kynskipts vinnumarkaðar 
og kynjaskekkju í mati samfélagsins á hefðbundnum kvenna- og karlastörfum. 
Treglega hafi gengið að ná fram skilningi samfélagsins og vilja stjórnvalda á hverj-

um tíma til að beita sér fyrir því eyða kynbundnum launamun. Þó baráttan hafi 
á undanförnum árum skilað árangri blasir sú staðreynd við að launamunur kynj-
anna er enn til staðar í okkar samfélagi, sem er fullkomlega óásættanlegt. 

Sömuleiðis var bent á að sjúkraliðar ættu tilkall til réttlátra launa. Það þurfi að 
grípa til aðgerða sem miði að því að mat samfélagsins á verðmæti þeirra starfa 
sem konur í meirihluta sinna verði sambærilegt mati á verðmæti þeirra starfa 
sem karlar í meirihluta sinna. Til að útrýma launamun sem stafar af kynskiptum 
vinnumarkaði þurfum við sem samfélag að ákveða að verðmæti starfa sé metið 
að jöfnu hvort heldur sem konur eða karlar sinni þeim.

Hækkun hámarksaldurs í 75 ár

Samkvæmt tillögu að breytingu á lögum, um að hækka hámarksaldur heilbrigð-
isstarfsmanna ríkisins í 75 ár, sé það leið stjórnvalda til að mæta mönnunar-
vanda í heilbrigðiskerfinu. Í umsögn félagsins er bent á að þessi lausn dugi 
skammt. Það þurfi að ráðast á rót vandans. Enn sé verið að útskrifa of fáa nem-
endur úr heilbrigðisvísindum og að um helmingur nýútskrifaðra sjúkraliða starf 

Frá fundi velferðarnefndar Alþingis.

við annað en fagið. Starfsmannavelta sé of há. Til dæmis innan Landspítalans 
sé starfsmannavelta sjúkraliða 63% hærri en hjá hjúkrunarfræðingum. 

Félagið benti sömuleiðis á að stjórnvöld geti ekki komist hjá því að bæta kjör, 
aðstæður og aðbúnað hjá heilbrigðisstarfsfólki. Það sé áskorun sem þurfi að 
taka föstum tökum. Mönnunarvandi heilbrigðiskerfisins sé því einnig fjármögn-
unarvandi. 

Þegar komi að hugsanlegri hækkun hámarksaldurs hjá sjúkraliðum hafi Sjúkra-
liðafélagið í raun barist fyrir hinu gagnstæða. Það er að sjúkraliðar geti hafið líf-
eyristöku fyrr en nú er gert, án skerðingar á lífeyri. Það sé rökstutt með þeirri 
staðreynd að starf sjúkraliða er krefjandi og slítandi. Bent var á að umönnunar- 
og hjúkrunarstörf, og þar sem unnið er í nánum samskiptum við einstaklinga, sé 
bæði andlega og líkamlega lýjandi. Það hvíli mikið vinnuálag á starfsstétt sjúkra-
liða enda kjarni starfs þeirra að sinna nærhjúkrun.

Bent var á að í nýlegri könnun Sjúkraliðafélagsins hafi rúmlega helmingur sjúkra-
liða verið frekar andvígur eða mjög andvígur þeirri hugmynd um að hækka há-
marksaldurinn. Það geti verið að einhverjir sjúkraliðar kjósi að vinna lengur en til 
70 ára aldurs og mun félagið ekki leggjast gegn því, en leggja beri áherslu á að ef 
til þess kemur, þá fylgi því ákveðnar ívilnanir. Mjög mikilvægt væri að sjúkraliðar 
geti haft sveigjanleg starfslok án þess að lífeyrisgreiðslur þeirra skerðist.

Frumvarp um sóttvarnarlög

Í 8. grein frumvarpsins er fjallað um nýja farsóttanefnd í stað sóttvarnarráðs 
sem er nýtt fjölskipað stjórnvald. Sjúkraliðafélagið lagði áherslu að fulltrúar al-
mennra heilbrigðisstétta fái einnig að sitja í þessari nefnd eða verði a.m.k. kallað-
ir til þegar á reynir. Minnt var á að sjúkraliðar eru næststærsta heilbrigðisstéttin 
og hafa þeir mikla reynslu á þjónustu gagnvart sjúklingum, ekki síst nærhjúkr-
un. Sjúkraliðar búa að þekkingu á sóttvörnum og skipulagi þeirra, ekki síst eftir 

Covid-faraldurinn. Reynslan af Covid-heimsfaraldurinn hafi fært okkur mikla 
þekkingu sem ber að taka tillit til. Mikilvægi heilbrigðisstétta, eins og sjúkraliða, 
verður seint ofmetið en heimsfaraldurinn sýndi hversu mikilvægt er að stjórn-
völd hlúi að þessum stéttum. Heilbrigðiskerfið er lítið annað en það fólk sem þar 
starfar og sækir þjónustu til. Bent var á að menntun sjúkraliða hafi fleygt fram 
á síðustu árum eins og hjá öðrum heilbrigðistengdum greinum og því væri virki-
lega gagnlegt að þeirra innsýn fengi að njóta sín þegar kemur að sóttvörnum. 
Það eru ekki síst fagfólkið sem er „á gólfinu“ sem tekst á við að útfæra vinnu-
staðabundnar sóttvarnir.

Refsiábyrgð heilbrigðisstofnana og rannsókn alvarlegra atvika

Í frumvarpi um breytingu á lögum um heilbrigðisþjónustu, lögum um landlækni 
og lýðheilsu og lögum um réttindi sjúklinga (refsiábyrgð heilbrigðisstofnana og 

Nefndarsvið Alþingis.

rannsókn alvarlegra atvika), kemur fram að unnt verði að koma fram refsiábyrgð 
á hendur heilbrigðisstofnunum, fremur en einstaka heilbrigðisstarfsfólki, þegar 
alvarleg atvik í heilbrigðisþjónustu leiða til andláts eða stórfells líkamstjóns, enda 
megi rekja atvikið til margra samverkandi þátta í starfsemi heilbrigðisstofnunar. 

Í umsögn félagsins var bent á mikilvægi þess að heilbrigðisstarfsfólk geti unnið 
vinnu sína af fagmennsku, öryggi og með vissu um að það sjálft verði ekki dreg-
ið til saka vegna aðstæðna sem það getur ekki borið ábyrgð á. Þegar mistök 
verða í heilbrigðiskerfinu gerist það iðulega í keðju atburða eða vegna margra 
samverkandi þátta. Sjaldnast má rekja mistök til athafna eins starfsmanns. Það 
getur haft margvíslegar neikvæðar afleiðingar fyrir heilbrigðiskerfið þegar eins-
taka heilbrigðisstarfsmenn eru sóttir til saka vegna alvarlegra atvika þar sem 
kerfislægir þættir ráða mestu um hvernig fer. Eins og segir í frumvarpinu getur 
slíkt dregið úr tilkynningum um alvarleg atvik eða mistök og, þegar uppi er stað-
ið, dregið úr öryggi sjúklinga. 

Bent var á að skortur á mönnun og öryggi sé alltaf á ábyrgð viðkomandi stofnun-
ar og stjórnvalda. Þess vegna er mikilvægt að lögfesta hlutlæga refsiábyrgð heil-
brigðisstofnana eins og markmið frumvarpsins er. Slíkt tryggi ábyrgð án sakar 
tiltekins einstaklings.

Geymslu og meðferð lyfja á sjúkrahúsum og öðrum heilbrigðis-
stofnunum

Í tillögum á breytingu á reglugerð um val, geymslu og meðferð lyfja á sjúkrahús-
um og öðrum heilbrigðisstofnunum er lagt til að auk lækna, hjúkrunarfræðinga 
og ljósmæðra, verði öðrum heilbrigðisstarfsmönnum einnig heimilt að taka lyf 
úr lyfjageymslu, sinna lyfjatiltekt og skammta sjúklingum lyf, að því gefnu að 
þeir uppfylli náms- og þjálfunarkröfur sem embætti landlæknis setur.

Í umsögn félagsins kemur meðal annars fram að verið sé að mæta óskum félags-
ins um að sjúkraliðar sem uppfylla viðeigandi hæfniskröfur, geti sinnt viðameiri 
verkefnum. Bent var á að félagið hafi fundað með heilbrigðisráðherra og emb-
ætti landlæknis þar sem lyfjamálin voru rædd. Á þessum fundum hefur félagið 
lagt mikla áherslu á að tryggð sé aukin ábyrgð sjúkraliða sem ljúka faglegu námi 
til diplómaprófs, sem nýlega var sett á fót við Háskólann á Akureyri. 

Aðgerðaráætlun í geðheilbrigðismálum 2023-2027

Í aðgerðaráætluninni kemur meðal annars fram að tryggja eigi aðgengi að skil-
virkri og notendamiðaðri geðheilbrigðisþjónustu sem byggist á bestu viðurkenndu 
þekkingu og nýsköpun. Þá verði þjónustan veitt af hæfu starfsfólki á viðeigandi 
þjónustustigum í árangursríku samstarfi við þjónustuveitendur í velferðarþjón-
ustunni. Geðheilbrigðisþjónusta þarf að vera í nærumhverfi notanda eða á viðeig-
andi heilbrigðisstofnun sem starfrækt er í bataeflandi húsnæði. Jafnframt segir 
að skortur sé á samþættri og heildrænni geðheilbrigðisþjónustu. Megináskoranir 
í geðheilbrigðisþjónustu sé skortur á starfsfólki á öllum stigum heilbrigðisþjón-
ustunnar. 

Í umsögn félagsins er mikilvægi sjúkraliða áréttað. Þegar kemur að veitingu geð-
heilbrigðisþjónustu er bent á að sjúkraliðar gegni veigamiklu hlutverki í nær-
hjúkrun. Þörfin fyrir fleiri sjúkraliða er óumdeild og því tómt mál að tala um upp-
byggingu heilbrigðisþjónustunnar, hvort sem litið er til geðheilbrigðismála eða 
annarra þátta, án þess að tala um stöðu sjúkraliða í kerfinu. Þá eru of fáir sem 
mennta sig til sjúkraliðastarfsins og hefja störf í kerfinu eða ílengjast í því.  

Bent var á að nýverið gafst sjúkraliðum kostur að bæta við sig diplómanámi á há-
skólastigi. Hins vegar væri ljóst að heilbrigðisyfirvöld og stjórnendur heilbrigðis-
þjónustunnar þurfa að gera ráð fyrir þessu nýja vinnuafli sem einmitt hefur tekið 
kalli stjórnvalda og bætt við sig menntun.

Starfsþróunarsjóður
Tilgangur og markmið sjóðsins er annars vegar að efla starfsþróun sjúkraliða með 
það fyrir augum að þeir verði færari til að takast á við sífellt fjölbreyttari verkefni 
og hins vegar að auka möguleika stofnana á að þróa starfsvið sitt þannig að það 
samræmist þeim kröfum sem gerðar eru til stofnana á hverjum tíma.

Sjóðurinn styrkir sjúkraliða til frekari menntunar og starfsþróunar og stofnan-
ir ríkisins til framþróunar á sama grunni. Einnig styrkir sjóðurinn fræðslu- og 
þróunarverkefni hjá þeim aðilum og stofnunum sem að sjóðnum standa og fjár-
magnar þau verkefni sem sjóðsstjórn skipuleggur. Um styrkúthlutanir fer eftir 
nánari reglum sem stjórn sjóðsins setur.

Félagsmaður getur sótt um allt að 400,000 kr. styrk á 24 mánaða tímabili. 

Fræðslusjóður 
var stofnaður árið 2019 og er honum ætlað að styrkja fræðslu sjúkraliða og fyrir-
komulag hennar og umhverfi. Sjóðurinn getur gert það m.a. í samvinnu við önnur 
stéttarfélög, símenntunarmiðstöðvar og fræðslusetur. 

Stjórnir Starfsþróunarsjóðs og Fræðslusjóðs
Stjórnir þessara tveggja sjóða er skipuð sex fulltrúum, þremur frá Sjúkraliðafé-
lagi Íslands, tveimur frá fjármála- og efnahagsráðuneyti og einum frá Reykja-
víkurborg, þau eru: 

Sandra B. Franks, formaður 
Jóna Jóhanna Sveinsdóttir 
Kristín Ólafsdóttir
Einar Mar Þórðarson 
Stefanía Sigríður Bjarnadóttir
Íris Jóhannsdóttir

Varamenn
Birna Ólafsdóttir
Lára María Valgerðardóttir
Aldís Magnúsdóttir
Ellisif Tinna Víðisdóttir

FRÆÐSLUSJÓÐIR

Stjórn Starfsþróunarsjóðs og Fræðslusjóðs.

Starfsmenntasjóður
Starfsmenntasjóður styður félagsmenn Sjúkraliðafélagsins til frekara náms, 
auk sí- og endurmenntunar, svo þeir geti viðhaldið menntun sinni, þekkingu 
og hæfni í samræmi við lög um heilbrigðisstarfsmenn. 

Styrkir úr þessum sjóði eru veittir félagsmönnum til náms eða símenntunar 
sem að jafnaði varðar annað hvort starfið eða fagsvið sjúkraliða. Nám eða 
námskeið til að auka almenna starfshæfni á sviði upplýsingatækni og tungu-
mála eru einnig styrkhæf. Þá er nám eða námskeið án beinnar tengingar við 
starf einnig styrkhæf að vissu marki. 

Þeir sem hafa verið félagsmenn í 6 mánuði eiga rétt á styrk. Félagsmenn 
geta fengi úthlutað allt að 200,000 kr. styrk á 24 mánaða tímabili.

Styrkir til að efla trúnaðarmannakerfi félagsins eru einnig veittir úr þess-
um sjóði. Sömuleiðis eru styrkir veittir til kynningar- og átaksverkefna sem 
Sjúkraliðafélagið stendur fyrir. 

Stjórn Starfsmenntasjóðs 
Sandra B. Franks, formaður 
Jóna Jóhanna Sveinsdóttir 
Kristín Ólafsdóttir
Jóhanna Traustadóttir
Ragnhildur Bolladóttir

Nemendur að útskrifast frá Fjölbrautaskólanum í Breiðholti.

„Vilji til menntunar og framfara“

Sjúkraliðafélag Íslands á 43,14% hlut í Framvegis – Miðstöð símenntunar og hafa 
sjúkraliðar sótt þangað námskeið frá því að miðstöðin hóf starfsemi. 

Fagráð sjúkraliða hjá Framvegis kemur saman tvisvar á ári til að ráðgast um 
námsframboð fyrir sjúkraliða. Miðstöðin byggir framboð sjúkraliðanámskeiða á 
greiningu á fræðsluþörfum sem fer fram í gegnum vinnu með fagráðinu. Fagráðið 

skipa fulltrúar frá Sjúkraliðafélagi Íslands, Heilsugæslu höfuðborgarsvæðisins og 
Landspítala. 

Alls sóttu 850 sjúkraliðar 29 námskeið hjá Framvegis á árinu 2022 og fengu metn-
ar 7124 námsstundir. Meðfylgjandi tafla sýnir fjölda námskeiða og þátttakenda, 
stað- og fjarnema, auk fjölda námsstunda.

Lífsmarkamælingar teknar af sjúkraliðanemum á Verkiðn-Mín framtíð í Laugardalshöll.

https://www.framvegis.is/is/nam#simenntun-sjukralida

Vor

Haust

SÍMENNTUN SJÚKRALIÐA 2022   Fjöldi þátt. Staðnemar Fjarnemar Klst  Nem.st.

Lausnamiðuð nálgun með sjúklingum   23  23  19  12  276

Ofbeldi og ofbeldishegðun     43  43  37  8  344

Kulnun í kjölfar Covid     19  19  17  8  152

Sykursýki og næring      29  29  22  8  232

Sorg og sorgarviðbrögð     29  29  25  8  232

Ávana-, fíknilyf og hjúkrun einst. með fíknisjúkdóma 28  28  21  16  448

Leiðbeinendanámskeið fyrir sjúkraliða í starfsnámi  37  37  22  6  222

Sár og sárameðferð      46  46  29  12  552

Fjölskylda, sjúklingar og umönnunaraðilar  10  10  9  8  80

Rapport/samskipti á vinnustað      26  26  22  8  208

Flogaveiki       22  22  20  5  110

Bólgur, þarmaflóran og allskonar annað áhugavert 39  39  25  8  312

Bættur lífsstíll, betri heilsa     28  28  25  12  336

Öldrunarlyfjafræði - bara í fjarkennslu   29  29  29  16  464

Leiðbeinendanámskeið     36  12  24  6  216

Samskiptastreita      34  9  25  8  272

Sjúkraflutningar      17  17  0  12  204

Áhrif umhverfis og upplifunar á lífsgæði aldraðra 7  7  0  5  35

Flogaveiki       43  15  28  5  215

Fjölskylda, sjúklingar og umönnunaraðilar  33  11  22  8  264

Að sinna nýrnasjúkl. - frá bráðavanda til nýrnabilunar 23  23  0  5  115

Tíma-, gæða- og verkefnastjórnun í heilbrigðisþj.  38  1  37  12  456

Stómi        38  15  23  8  304

Lífslokameðferð - Hjúkrun sjúklinga við lok lífs  37  17  20  8  296

Næring aldraðra      33  9  24  8  264

Að auka vellíðan í lífi og starfi    36  14  22  5  180

Sýnatökunámskeið      22  22  0  5  110

Jákvæð heilsa       17  17  0  5  85

Sýnatökunámskeið      28  28  0  5  140

Samtals       850  625  547  240  7124

Sjúkraliðum ber að leitast við að fylgja siðareglum og rækja starf sitt af alúð, sam-
viskusemi og trúmennsku og í fullu samræmi við þau hjúkrunarmarkmið sem 
sett hafa verið. Siðanefnd er umsagnaraðili ef ástæða þykir til að víkja félags-
manni úr félaginu vegna alvarlegra brota gegn hagsmunum félagsins eða félags-
manna sbr ákv. 9. gr. laganna.

• Sjúkraliði virðir rétt skjólstæðinga og rækir störf sín óháð sjúkdómsgreiningu,     
þjóðerni, litarhætti, trúarbrögðum, aldri, kynferði, skoðunum og þjóðfélagsstöðu.

• Sjúkraliði gætir trúnaðar við skjólstæðinga og sýnir fyllstu þagmælsku um 
einkamál þeirra.

•  Sjúkraliði leitar samráðs við viðeigandi aðila telji hann að á rétt skjólstæðinga 
sé gengið. Hann stuðlar að því í samvinnu við aðrar stéttir að skjólstæðingur (eða 
aðstandendur hans) sé upplýstur um rétt sinn.

• Sjúkraliða ber að viðhalda faglegri þekkingu sinni eins og kostur gefst.

• Sjúkraliði leggur sitt af mörkum til bættrar heilsuverndar.

• Sjúkraliði gætir virðingar stéttar sinnar innan starfs sem utan.

• Sjúkraliði skal aldrei ræða með lítilsvirðingu um skjólstæðinga sína, samstarfs-
menn eða vinnustað.

• Sjúkraliði stuðlar að góðu samstarfi innan stéttar sinnar og tekur þátt í félags-
starfi sem vinnur að bættum hag hennar.

•  Sjúkraliði rækir samvinnu við samstarfsstéttir og gagnrýnir þær ekki í áheyrn 
skjólstæðinga.

Siðanefnd       
Sigrún Vallaðsdóttir      
Þorbjörg Einarsdóttir
Hulda Ragnarsdóttir

Varamaður
Árný Ósk Hauksdóttir

SIÐAREGLUR SJÚKRALIÐA

Fagvitund sjúkraliða er lykilþáttur í þeirra störfum.

Ársskýrsla SLFÍ 202328

Kjaramálanefnd sér um undirbúning kröfugerðar vegna kjarasamninga. Hún 
fylgist með efnahags- og kjaramálum og veitir félagsmönnum upplýsingar um 
þau efni. Nefndin tekur ásamt félagsstjórn ákvörðun um allsherjaratkvæða-
greiðslu um boðun verkfalla, samanber ákvæði 38. gr. laga Sjúkraliðafélagsins. 
Með samþykki kjaramálanefndar og félagsstjórnar félagsins er heimilt að af-
greiða kjarasamninga á almennum félagsfundi.

Verkefni kjaramálanefndar voru margvísleg á árinu. Ríkissáttasemjari hélt 
á Austurlandi afar áhugaverða námsstefnu í samningagerð vegna komandi 
kjarasamninga. Kjaramálanefndin sat námstefnuna ásamt fulltrúum fá öðrum 
stéttarfélögum víðs vegar af landinu sem spreyttu sig á ýmsum verkefnum 
tengdum  samningagerð og hlýddu á fróðlega fyrirlestra.

Sem fyrr þurfa sjúkraliðar að hafa fyrir hlutunum og skiptir því miklu máli að 
vera vel undirbúin þegar kemur að kjaraviðræðum. Kjaramálanefndin mótaði 
kröfugerð sjúkraliða í samræmi við niðurstöðu könnunar um áherslur félags-
manna í kjaramálum. Auk þess voru áhersluatriði sjúkraliða sett fram í verk-
áæltun sem unnið verður með til undirbúnings fyrir næstu kjaraviðræður, þar 
sem kjarasamningarnir nú eru stuttir, eða til eins árs. 

Samkomulag náðist um kjarasamninga

Sjúkraliðafélag Íslands undirritaði nýja kjarasamninga, annars vegar við Ríkið 
og hins vegar við Reykjavíkurborg, þann 3. apríl 2023. Kynning á kjarasamn-
ingunum fór fram á Teams fyrir trúnaðarmannaráð félagsins þann 4. apríl 
2023 þar sem farið var yfir efnisatriði samninganna. Í kjölfarið var kynning-
arefni sett inn á mínar síður, þar sem félagsmenn, sem starfa á þessum samn-
ingum, gátu kynnt sér efnisatriði samninganna og kosið um þá. Sömuleiðis 
var félagsmönnum sem starfa á grundvelli þessara samninga, boðið á Teams 
kynningar, þriðjudaginn 11. apríl og miðvikudaginn 12. apríl. 

Sjúkraliðar greiddu atkvæði sín um samningana og rúmlega 80% þeirra sem 
tóku þátt í atkvæðagreiðslunni samþykktu þá. 

Þá var fundað með samninganefnd Samtaka fyrirtækja í velferðarþjónustu 
um kjarasamning og var hann undirritaður þann 5. maí 2023. Kynning og 
atkvæðagreiðsla fór fram í kjölfarið.

Sjúkraliðar greiddu atkvæði um samninginn og 76% þeirra sem tóku þátt í 
atkvæðagreiðslunni samþykktu hann.

Kjaramálanefnd
Sandra B. Franks, formaður nefndarinnar
Jakobína Rut Daníelsdóttir
Þórunn M. J. H. Ólafsdóttir
Kristín Ólafsdóttir
Hulda Birna Frimannsdóttir
Kristín Helga Stefánsdóttir
Sjöfn Þórgrímsdóttir
Sigurður Guðmann Diðriksson
Nína Gunnarsdóttir

Varamaður
Hafdís Dögg Sveinbjarnardóttir

KJARAMÁLANEFND

Hlutverk kjörstjórnar er að hafa yfirumsjón með kjöri fulltrúa á fulltrúaþing 
félagsins og rannsaka kjörbréf þeirra. Undirbúa og stjórna allsherjaratkvæða-
greiðslu um verkfallsboðun, kjarasamninga, frestun eða lok verkfalls samkvæmt 
ákvörðun félagsstjórnar og kjaramálanefndar, kosningu formanns og annast og 
undirbýr aðrar atkvæðagreiðslur eða kosningar sem stjórn eða fulltrúaþing fé-
lagsins felur kjörstjórn sérstaklega. 

Kjörstjórn úrskurðar um úrslit í atkvæðagreiðslum og kosningum um vafaatkvæði 
og önnur ágreiningsatriði sem upp koma í atkvæðagreiðslum sem hún annast.

Í apríl og maí var efnt til atkvæðagreiðslna um þrjá kjarasamninga Sjúkraliða-
félags Íslands þ.e. Ríkissjóð, við Reykjavíkurborg og við Samtök fyrirtækja í vel-
ferðarþjónustu. Með áritun formanns kjörstjórnar á niðurstöðu atkvæðagreiðslna 
og réttmæti á framkvæmdum þeirra staðfest. 

Kjörstjórn
Hulda Birna Frímannsdóttir, formaður
Þórunn Kristín M. Arnardóttir
Þórdís Hannesdóttir

Varamaður
Sigrún Sigurðardóttur

KJÖRSTJÓRN

Undirritun kjarasamnings Sjúkraliðafélags Íslands og Samtaka fyrirtækja í velferðarþjónustu.

FJÖLBREYTTIR ORLOFSKOSTIR

Fulltrúar í Orlofsheimila- og ferðanefnd fylgjast vel með kröfum og vænting-
um félagsmanna varðandi orlofsmál og orlofskosti til að geta brugðist við þeim 
áherslum sem uppi eru á hverjum tíma. Áherslur síðustu ára hafa verið á viðhald 
og endurnýjun orlofseigna félagsins og eru flestir bústaðir í góðu ásigkomulagi, 
en kominn er tími á uppfærslu og viðhald ákveðinna eigna. 

Rekstur Orlofsheimilasjóðs hefur gengið vel og nýlega var ákveðið að festa kaup 
á húsi í Munaðarnesi sem var í eigu BSRB. Húsið er nokkuð stærra en hin tvö 
húsin sem eru í eigu sjóðsins á svæðinu. Eftir kaupin var ráðist í endurbætur 
sem ljúka í júní, en þá fer húsið í útleigu. Einnig hefur verið unnið að viðhaldi á 
hinum húsunum á svæðinu. 

Félagsmönnum er boðið upp á fjölbreytta orlofskosti, s.s. niðurgreidda flugmiða 
sem nýta má í innanlandsflugi og í flugferðir til útlanda, gistikosti á hótelum 
víðsvegar um landið. Þá er einnig til sölu veiðikortið og útileigukortið með afslætti.  

Áfram verður lögð áherslu á fjölbreytta afþreyingu og ferðir innanlands, en 
bjóða jafnframt upp á aukna möguleika á gistingu erlendis með íbúðum á Spáni 
og íbúðin í Kaupmannahöfn verður áfram í boði, enda mjög vinsæl allt árið.

Umgengni um orlofskosti félagsins hefur í flestum tilvikum verið til fyrirmyndar, 
en það berast öðru hverju kvartanir til félagsins um slæman frágang, sem hefur 
vond áhrif á dvöl þess sem á eftir kemur. Rík áhersla er á að eigur félagsins séu 
virtar og að umgengni um þær sé til fyrirmyndar. Mikilvægt er að félagsmenn 
skili orlofshúsum til viðtakanda hreinum og óskemmdum, þannig er mögulegt 
að halda niðri kostnaði vegna umsjónar og eftirliti með orlofshúsum félagsins.

Umsóknir og úthlutun orlofshúsa til félagsmanna fara fram rafrænt, á orlofs-
vefnum Frímanni, og ræðst úthlutn eftir stöðu á fjölda orlofspunkta félags-
manna þegar úthlutað er.

Fulltrúar í Orlofsheimila- og ferðanefnd eru kosnir á fulltrúaþingi til tveggja ára 
í senn, og hefur skipan nefndarinnar verið nokkuð stöðug í nokkur ár. Nefndin 
hélt fimm fundi á síðasta starfsári og voru þrír þeirra rafrænir vegna stöðunnar 
í samfélaginu.

Orlofsheimila- og ferðanefnd
Úlfheiður Kaðlín Ingvarsdóttir
Halldóra Lydía Þórðardóttir
Ólöf Adda Sveinsdóttir

Varamaður
Ólafía Sigrún Einarsdóttir

Hlutverk nefndarinnar er að stuðla að aukinni menntun sjúkraliða. Til að vinna 
að framgangi markmiða nefndarinnar sér hún til þess að haldnir eru fræðslu-
fundir, námskeið og ráðstefnur, þar sem kynnt eru ný viðhorf og nýjungar á sviði 
heilbrigðisþjónustunnar. 

Sjúkraliðafélagið tók þátt í Verkiðn – Mín framtíð sem er Íslandsmót iðn- og verk-
greina ásamt framhaldsskólakynningu. Á þessum viðburði fær unga kynslóðin 
tækifæri til að kynna sér allar þær fjölbreyttu iðn- og verkgreinar sem eru í boði 
á hverjum tíma og þar kynnum við sjúkraliðanámið. Starfsfólkið okkar, sjúkra-
liðanemar og fulltrúar fræðslunefndar tóku þátt í þessum viðburði. 

Um 7-8 þúsund grunnskólanemendur heimsóttu Laugardalshöllina til að skoða 
námstækifærin. Í sjúkraliðabásnum var boðið upp margvíslegar kynningarvörur, 
s.s. súkkulaði, mintur, buff og endurskinsmerki, auk þess var gestum boðið upp á 
lífsmarkamælingar. En þar stóðu sjúkraliðanemarnir í ströngu þar sem yfir 1000 
mælingar vour skráðar á einkennaspjöld sem gestir tóku með sér. 

Fræðslunefnd  
Hafdís Dögg Sveinbjarnardóttir  
Hulda Birna Frímannsdóttir
Lára María Valgerðardóttir

Varamaður
Saga Ólafsdóttir

FRÆÐSLUNEFND

Ritnefnd annast útgáfu og ritstýrir málgagni félagsins “SJÚKRALIÐINN“. 
Tímaritið kemur út þrisvar sinnum á ári og er gefið út í 3.300 eintökum og því 
er dreift með pósti til félagsmanna, heilbrigðisstofnanna, fjölbrautaskólanna, 
forystufólks í stjórnmálum og annarra sem hafa áhuga á málefnum sjúkraliða. 

Ákveðið var að rýna blaðið til gagns og var félagsstjórn ásamt ritnefnd skip-
uð í fókushópa til að leggja sjónrænt mat á blaðið og skilgreina efnisþætti, átta 
sig á notendaupplifun og leggja mat aðra þætti blaðsins. Unnið hefur verið með 
niðurstöðu þessarar vinnu. Þá hafa drög að ritstefnu verið sett fram í sam-
þykktarferli.   

Félagsmönnum hefur verið boðið að fá blaðið til sín rafrænt þ.s. aukin meðvit-
und er um umhverfisáhrif prentaðrar útgáfu og hafa margir félagsmenn óskað 
eftir að fá blaðið rafrænt. Kannanir meðal félagsmanna sýna að blaðið er mikið 
lesið. Þá er það góð kynning á sjúkraliðastastarfinu, áherslum félagsins hverju 
sinni og baráttumálum þess.  

Ritnefnd
Sigurður Guðmann Diðriksson
Steinunn Svanborg Gísladóttir

Varamaður
Helga Rebekka Stígsdóttir

RITNEFND

Uppstillinganefnd
Uppstillinganefnd gerir tillögur um fulltrúa í stjórn, nefndir, ráð og önnur störf 
eða embætti sem fulltrúaþing kýs. Uppstillinganefnd aflar staðfestingar við-
komandi einstaklings á því að hann gefi kost á sér til starfsins. Sömuleiðis sér 
nefndin um að kynna framlagðar tillögur á fulltrúaþingi félagsins. 

Uppstillinganefnd
Jakobína Rut Daníelsdóttir
Hafdís Dögg Sveinbjarnardóttir
Ásdís Þorsteinsdóttir
Ásdís María Jónsdóttir
Ragna Kolbrún Ragnarsdóttir

Varamenn
Anna Spalevic
Bjarney Olsen Richardsdóttir

Laganefnd
Hlutverk laganefndar er að sjá um endurskoðun á lögum félagsins og aðlaga þau að 
breyttum viðhorfum á hverjum tíma. Einnig skal nefndin taka til umhugsunar til-
lögur um breytingar á lögum sem félagsstjórn berst frá svæðisdeildum og einstak-
lingum. Engar tillögur til breytingar á lögum voru lagðar fyrir nefndina í ár. 

Laganefnd
Freydís Anna Ingvarsdóttir
Sigurlaug Ingimundardóttir
Ásta Marteinsdóttir

Varamaður
Bergþóra Andrea Hilmarsdóttir

UPPSTILLINGANEFND / LAGANEFND

Vinnudeilu- og verkfallssjóður 
Tilgangur sjóðsins er að aðstoða félagsmenn ef til vinnudeilu eða verkfalls kemur, 
eftir því sem ástæða þykir til, þó ekki til að standa undir venjulegum kostnaði af 
gerð kjarasamninga. Ekki reyndi á starfsemi sjóðsins til að standa undir verkfalls-
aðgerðum, þar sem samkomulag náðist um gerð kjarasamninga.

Vinnudeilu- og verkfallsjóðir
Guðrún Elín Björnsdóttir 
Svava Bjarnadóttir 
Freydís Anna Ingvarsdóttir
Ragna Kolbrún Ragnarsdóttir  

Varamenn
Bergþóra Andrea Hilmarsdóttir 
Anna Spalevic

Minningar- og styrktarsjóður
Stjórn minningar- og styrktarsjóðs er skipuð þremur fulltrúum sem kjörnir eru á 
fulltrúaþingi, þar af er einn fulltrúi tilnefndur úr framkvæmdastjórn félagsins. 

Úthlutunarnefnd
Kristín Ólafsdóttir
Ingibjörg Ingimundardóttir
Ingibjörg Sveinsdóttir

AÐRAR NEFNDIR

FORMLEGT SAMSTARF

BSRB samstarfið er byggt á samstarfi 19 aðildarfélaga opinberra starfsmanna og 
er fjöldi félagsmanna um 23.000. Hlutverk BSRB er að fara með forystu í hags-
muna- og réttindabaráttu starfsmanna í almannaþjónustu hjá ríki, sveitarfélögum 
og á almennum vinnumarkaði gagnvart atvinnurekendum og stjórnvöldum og 
stuðla að bættu velferðarsamfélagi. Bandalagið fer með samningsrétt í þeim sam-
eiginlegum málum félaganna sem því er falið hverju sinni.  

Þing BSRB fer með æðsta vald í öllum málum bandalagsins en stjórn BSRB fer 
með æðsta vald í málefnum bandalagsins milli þinga og aðalfundar. Hún stýrir 
starfsemi bandalagsins í samræmi við samþykktir BSRB og stefnumörkun þings, 
formannaráðs og aðalfundar. Í stjórninni sitja níu manns. Formaður BSRB er jafn-
framt formaður stjórnarinnar. Í henni sitja einnig fyrsti og annar varaformaður 
BSRB ásamt sex stjórnarmönnum sem kjörnir eru á þingi bandalagsins. Þá eru sjö 
varamenn jafnframt kosnir á þingi BSRB. Á þingi BSRB sem fram fór í Reykjavík 
29. september 2021 var stjórn BSRB kosin til næstu þriggja ára. 

Stjórn BSRB 2021-2024 er skipuð
Sonja Ýr Þorbergsdóttir, formaður BSRB    
Þórarinn Eyfjörð, 1. varaformaður BSRB   
Arna Jakobína Björnsdóttir, 2. varaformaður BSRB  
Árný Erla Bjarnadóttir      
Fjölnir Sæmundsson
Jón Ingi Cæsarsson
Karl Rúnar Þórsson
Sandra B. Franks
Þórveig Þormóðsdótti

Varamenn
Marta Ólöf Jónsdóttir
Unnur Sigmarsdóttir
Ástríður Sigþórsdóttir,
Unnar Örn Ólafsson
Magnús S. Smárason
Edda Davíðsdóttir
Guðbjörn Guðbjörnsson

Könnun Vörðu um stöðu launafólks kynntar á fundi í Þjóðmenningarhúsinu.

Sjö starfsnefndir eru starfandi innan BSRB og vinna þær út frá stefnu BSRB. 
Sjúkraliðafélagið á fulltrúa í fimm eftirtöldum nefndum:  

Réttindanefnd
Gunnar Örn Gunnarsson, framkvæmdastjóri SLFÍ, situr í réttindanefnd BSRB.
Hlutverk nefndarinnar er að taka til umfjöllunar þau mál sem aðildarfélög skjóta 
til BSRB varðandi túlkun á réttindamálum sem eru almenn fyrir aðildarfélögin. 
Nefndin getur einnig að eigin frumkvæði tekið til athugunar mál sem snerta 
sameiginlega hagsmuni félaganna.
Heilbrigðisnefnd
Sandra B. Franks, formaður SLFÍ, er formaður heilbrigðisnefndar BSRB.
Hlutverk nefndarinnar er að bera ábyrgð á og taka til umfjöllunar stefnu BSRB í 
heilbrigðismálum.

Framtíðanefnd
Ragnhildur Bolladóttir situr í framtíðarnefnd BSRB fyrir hönd SLFÍ. Hlutverk 
nefndarinnar er að bera ábyrgð á og taka til umfjöllunar stefnu BSRB í mennta-
málum og taka til umfjöllunar álitaefni sem snúa að framtíð vinnumarkaðar auk 
réttlátra umskipta. 
Nefnd um almannaþjónustu
Birna Ósk Björnsdóttir situr í nefnd um almannaþjónustu fyrir hönd SLFÍ.
Hlutverk nefndarinnar er að bera ábyrgð á og taka til umfjöllunar stefnu BSRB 
um starfsumhverfi, mönnun og fjármögnun almannaþjónustunnar auk fjármála 
sveitarfélaga.  
Nefnd um lífeyrismál
Gunnar Örn Gunnarsson, framkvæmdastjóri SLFÍ, situr í nefnd um lífeyrismál. 
Hlutverk nefndarinnar er að bera ábyrgð á og taka til umfjöllunar stefnu BSRB í 
lífeyrismálum.

Á fundi formannaráðs BSRB.

„Sjúkraliðar standa vaktina“

Ársskýrsla SLFÍ 202338



Ársskýrsla SLFÍ 2023 39

Á morgunfundi um samstarf sveitarfélaga í  þágu launafólks.

Ársskýrsla SLFÍ 2023 39



Ársskýrsla SLFÍ 202340

Hlutverk sjóðsins er að styrkja sjóðfélaga í slysa- og veikindatilvikum eftir að 
veikindarétti lýkur hjá vinnuveitanda. Sjóðurinn styrkir einnig fyrirbyggjandi 
aðgerðir á sviði heilsueflingar og forvarna gegn sjúkdómum. 

Á starfsárinu úthlutaði Styrktarsjóðurinn til félagsmanna Sjúkraliðafélagsins 
107.6 m.kr.

Stjórn sjóðsins er kosin á aðalfundi til tveggja ára í senn og er skipuð fulltrúum 
þeirra félaga sem að sjóðnum standa. 

Starfsemi sjóðsins fer fram í BSRB-húsinu við Grettisgötu 89, 3 hæð, 105 Reykjavík. 
Starfsfólk sjóðsins eru þau Ástríður Jónsdóttir og Guðrún Scheving Thorsteinsson.. 

Stjórn Styrktarsjóðs
Sandra B. Franks, formaður, frá Sjúkraliðafélagi Íslands.
Karl Rúnar Þórsson, frá Starfsmannafélagi Hafnarfjarðar.
Ingunn Jóhannesdóttir, frá Kili stéttarfélagi starfsmanna í almannaþjónustu.
Árný Erla Bjarnadóttir, frá FOSS Stéttarfélag í almannaþjónustu.

Sjúkradagpeningar  48.885.923 kr.
Sálfræðiaðstoð   4.520.361 kr.
Sjúkraþjálfun           7.704.999 kr.
Líkamsrækt                     11.576.333 kr.
Hjartavernd          160.000 kr. 
Dvöl á heilsustofnun          892.500 kr.
Tannlæknakostnaður    11.968.683 kr.
Aðrir styrkir             21.881.939 kr.
Samtals:    107.590.738 kr.

STYRKTARSJÓÐUR BSRB

Frá aðalfundi VIRK starfsendurhæfingarsjóði.

The European Council of Practical Nurses (EPN) eru Evrópusamtök sjúkraliða sem 
vinna að því að efla sameiginlega hagsmuni á starfssviði sjúkraliða í Evrópu og er 
markmið þess m.a. að vinna að sameiginlegum hagsmunum sjúkraliða í aðildar-
löndunum, móta sjálfsmynd þeirra, sem og annarra faghópa sem sinna hjúkrun 
og umönnun, auk þess að upplýsa félaga um stöðu sjúkraliða í hverju landi fyrir 
sig.

Á þessu starfsári fóru stjórnar- og aðalfundir fram í gegnum fjarfundarbúnað 
þar sem meðal annars rætt var um áherslur samtakanna um verkaskiptingu 
hjúkrunar. Fagforbundet í Noregi kynnti skýrslu sem var um verkaskiptingu 
hjúkrunarfræðinga og annarra heilbrigðisstarfsmanna á norskum sjúkrahús-
um. Skýrslan var unnin í samvinnu við stéttarfélagið Delta og atvinnurekenda-
félagið Spekter. Þá var rætt um framtíðarstarfsemi EPN en allir voru sammála 
um að mikilvægi þess að efla samstarfið og halda því gangandi, en þó með örlítið 
breyttu sniði. Tillögur komu fram um að halda mætti fleiri kynningarfundi í stað 
þess að halda eina viðamikla ráðstefnu annað hvert ár, eins og verið hefur. Var 
því ákveðið að samhliða aðalfundinum í ár yrði haldin “lágstemmd ráðstefna” þar 
sem boðið væri upp á nokkur erindi.

Noregur hefur sinnt formennsku síðustu ár. Lagt 
var til að formennska samtakanna myndi skiptast 
á milli aðildarsamtakanna. Fram kom á fundi að 
Svíþjóð er tilbúið að taka við formennsku en slíkt 
verður ákveðið á aðalfundi sem haldinn verður í 
haust 2023.

„Algjör burðarstétt“

ERLEND SAMVINNA

Frá Heilbrigðisþingi 2022 helgað lýðhei lsu - heilsa er allra hagur

Myndir í skýrslu 
Sjúkraliðafélag Íslands

Ritstjórn og ábyrgðarmaður 
Sandra B. Franks

Umbrot 
Prentun.is


